
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	05.03.2026 թվական

	
	                                   N 01/34-2/5456-2026

	Ձեր 04.03.2026թ. NԱԹ//7800-2026 գրությամբ ներկայացված՝ ««Հայաստանի Հանրապետության 2026 թվականի պետական բյուջեի մասին օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է 2026թ.-ի պետական բյուջեով նախատեսված 1032 ծրագրի 32007 «Տարեց և (կամ) հաշմանդամություն ունեցող անձանց շուրջօրյա խնամքի պետական ոչ առևտրային կազմակերպությունների շենքային պայմանների բարելավում» միջոցառման գծով առկա տնտեսումների հաշվին («Վարդենիսի շուրջօրյա մասնագիտացված խնամքի կենտրոն» ՊՈԱԿ-ի գծով նախատեսված հիմնանորոգման աշխատանքների նախագծանախահաշվային փաստաթղթերի ձեռքբերում չի իրականացվել) վերաբաշխման միջոցով հատկացնել 367․3 մլն դրամ՝ հետևյալ ուղղություններով.
· «Զատիկ» երեխաների աջակցության կենտրոն» ՊՈԱԿ-ում ընթացիկ տարում կատարվելիք հիմնանորոգման աշխատանքների, տեխնիկական և հեղինակային հսկողության դիմաց վճարումների համար (356.3 մլն դրամ): Ըստ Նախագծի հիմնավորման՝ 2026թ.-ի պետական բյուջեի մասին օրենքի 6-րդ հավելվածում, որպես առաջնահերթություն երեխաների շուրջօրյա խնամքի շենքային պայմանների բարելավման նպատակով նախատեսված 1.0 մլրդ դրամի անհրաժեշտություն չի առաջանա:
· Գեղակերտ բնակավայրում կառուցվող համայնքային փոքր տան գազաֆիկացման, ինչպես նաև բակի արտաքին լուսավորության և ոռոգման համակարգի ներդրման համար անհրաժեշտ նախագծանախահաշվային փաստաթղթերի ձեռքբերման (11.0 մլն դրամ) գծով:
Հաշվի առնելով, որ ներկայացված Նախագիծը ներառվել էր 02.03.2026թ.-ի Ֆինանսատնտեսական նախարարական կոմիտեի նիստի օրակարգում (հարց 5), որտեղ ՀՀ ֆինանսների նախարարության կողմից առաջարկվել էր Նախագծից առանձնացնել և քննարկման արդյունքներով հաստատել միայն այն օբյեկտների ցանկը, որոնց գծով գործընթացներն արդեն իսկ սկսված են և գտնվում են իրականացման փուլում (կնքված են պայմանագրեր), որի հիման վրա Նախագիծը խմբագրվել և լրամշակվել է առաջարկված պայմանին համապատասխան՝ հայտնում ենք, որ Նախագծի վերաբերյալ սկզբունքային առումով այլ դիտարկումներ չունենք:
Սակայն, բյուջետային պլանավորման հստակությունն ապահովելու նպատակով առաջարկում ենք Նախագծի հիմնավորմամբ ներկայացնել նաև շինարարական աշխատանքների բաշխվածությունն ըստ հետագա տարիների՝ ներառելով նաև նվազեցվող միջոցառման (1032-32007) գծով հետաձգվող շինաշխատանքների վերաբերյալ համապատասխան տեղեկատվությունը։
	Միաժամանակ, Նախագծի ընդունումը հիմնավորող փաստաթղթի համաձայն, նախագծի հավելված 7- ի գնումների պլանի 1160 ծրագրի 31002 միջոցառման մեջ ներառված 76111200 շենքի ներքին-արտաքին գազաֆիկացում ԳՄԱ կոդով գնման առարկան նախատեսվում է ձեռք բերել մեկ անձից գնման ընթացակարգով և գնման ձևի ընտրության համար հիմք է հանդիսանում ՀՀ հանրային ծառայությունները կարգավորող հանձնաժողովի 08.07.2005թ.-ի N 95-Ն որոշմամբ հաստատված՝ բնական գազի մատակարարման և օգտագործման կանոնների 5-րդ գլխով սահմանված կարգավորումները: Վերջիններիս համաձայն՝ վերոնշյալ ընթացակարգով գազի միացման դեպքում «Գազպրոմ Արմենիա» ՓԲԸ-ն հանդիսանում է միակ մատակարարը և գնումը հնարավոր է կատարել մեկ անձից։
	ՀՀ կառավարության 04.05.2017թ.-ի N 526-Ն որոշմամբ հաստատված կարգի 23-րդ կետի 4-րդ ենթակետով նախատեսված ցուցակի 4-րդ կետի համաձայն՝ պատվիրատուն կարող է գնումները կատարել «Գնումների մասին» օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով:
	Ամփոփելով վերոգրյալը՝ առաջարկում ենք աշխատանքները հիշյալ ընկերությունից, որպես միակ մատակարար, գնելու հիմնավորվածության մասով ստանալ նշված հանձնաժողովի դիրքորոշումը։
	Տեխնիկական մասով առաջարկում ենք ճշտել որոշման նախագծին կից Հավելված N 8- ը` համապատասխանեցնելով Հավելված N 3-ին, ինչպես նաև արտացոլել միայն ՀՀ կառավարության պահուստային ֆոնդից կատարվող հատկացումները։
	 















































Ձեր դիտարկման ի պատասխան ներկայացվում է. 2027 թվական հիմնանորոգման համար նախատեսվում է 256,871.8 հազար դրամ, տեխ հսկողությոն համար 3,100.0 հազար դրամ, հեղինակայաին հսկողություն 1,541.23 հազար  դրամ:
Հիմնանորոգման աշխատանքների ավարտը նախատեսված է 2027 թվականին: Նվազեցվող միջոցառման գծով հիմնավորումը լրամշակվել է:





  















ՀՀ հանրային ծառայությունները կարգավորող հանձնաժողովի գրությունը կցվում է:



  Ընդունվել է, խմբագրվել է:




